
JODI A, GOUVÈNÈ CUOMO ANONSE YON KONPETISYON $200 MILYON POU 

CHANJE KONSEPSYON AYEWOPÒ AK DAT LIMIT 1ye JIYÈ POU PREZANTE YON 
APLIKASYON 

 
Lajan sa a ap akselere envestisman leta pou transfòme ayewopò komèsyal pou 

pasaje ak machandiz yo ki nan pati nò leta a pou 21èm syèk la 
 

Yo aksepte kandidati jis nan 1ye jiyè – Tout ayewopò ki gen dwa patisipe yo ka 
prezante kandidati yo la 

 
 
Jodi a, Gouvènè Andrew M. Cuomo anonse leta New York ap aksepte demann pou 
patisipe nan konpetisyon $200 milyon pou devlòpman ak modènizasyon ekonomik 
ayewopò ki nan pati nò leta a jis nan 1ye jiyè. Inisyativ la gen $190 milyon pou soutni 
konpetisyon an, ki pral mande pwopozisyon pou ankouraje, revitalize ak akselere 
envestisman nan ayewopò kòmèsyal pou pasaje ak machandiz ki nan pati nò leta a. 
Pwojè sa a chita sou siksè Konpetisyon pou kreye yon plan prensipal Gouvènè Cuomo 
a te mete sou pye pou ayewopò LaGuardia ak John F. Kennedy, ansanm avèk efò 
transfòmasyon ki deja kòmanse nan pati sid leta a. Rès $10 milyon yo ap distribye 
atravè Pwogram sibvansyon avyasyon Gouvènè a, ki la pou soutni pwojè sekirite, 
enfrastrikti ak devlopman ekonomik nan ti ayewopò toupatou nan leta a. 
 
Gouvènè Cuomo te deklare: “Se pa ti enpòtan sa enpòtan pou nou envesti nan 
enfrastrikti nou an pou asire pwosperite ekonomik leta a pi devan.” “Grasa konpetisyon 
sa a, se transfòme n ap transfòme ayewopò ki nan pati nò leta a pou yo vin tounen gwo 
sant transpò nan 21èm syèk la. Konsa y ap ka bay jenerasyon k ap vini yo anpil opòtinite 
ekonomik nan zòn nan. Nou gen detèminasyon envesti lajan nou an yon fason ki 
entelijan pou nou kreye anplwa ak opòtinite nan chak kwen leta a. Mwen ankouraje tout 
ayewopò ki enterese yo prezante kandidati yo jodi a.” 
 
Se Depatman Transpò leta New York ki ap jere nouvo opòtinite envestisman sa a. Tout 
pwopriyetè yon ayewopò piblik nan pati nò leta a k ap bay sèvis komèsyal regilye pou 
pasaje oswa pou machandiz kounye a, oswa ki gen entansyon fè sa pi devan, kapab 
prezante kandidati yo. Leta a pral bay yon finansman kapital pou senk pwojè pou pi piti, 
epi kòb chak pwojè ap resevwa pap plis pase $40 milyon. Lajan pou konpetisyon sa a 
soti nan Plan kapital Depatman transpò sou senk an, ki gen yon bidjè total $21.1 milya. 
Depatman transpò leta New York ap aksepte aplikasyon jis nan dat 1ye jiyè. Ayewopò 
ka enterese e ki kalifye yo kapab voye yon aplikasyon la.  

Men kèk nan aktivite pwojè ki ka benefisye pwogram sa a: devlòpman boutik, otèl ak 
sant konferans; amelyorasyon wout ak transpò pou rive nan ayewopò; amelyorasyon 
pòs kontwòl ak sekirite; ekstansyon ak renovasyon tèminal yo; ekstansyon ak 
renovasyon pis aterisaj yo; amelyorasyon sal anbakman ak zòn konsesyon yo; pwojè 
pou devlope enkibatè teknolojik ki gen rapò ak avyasyon nan ayewopò a.  
 
Moun ki enterese yo dwe prezante yon pwopozisyon pwojè inisyal ki bay detay sou 
travay k ap fèt la, sou dat pou travay la fèt e sou pri travay la, ki se yon sèl pwojè, kit se 
yon pwogram ki gen plizyè pwojè ladan l. Yon komite ekspè pral evalye pwopozisyon 
pwojè inisyal yo. Pwopozisyon pwojè inisyal yo chwazi yo ap resevwa sipò nan men 
NYSDOT grasa yon sèvis konsèy pou yo ka pi byen devlope dosye aplikasyon yo. 
 
Komisnè Deptman transpò leta New York Matthew J. Driscoll te deklare: “Mwen 
bat bravo pou direksyon ak vizyon Gouvènè Cuomo a lefètke li pran desizyon bay 
ekonomi pati nò leta a plis enèji. “Mwen te yon Majistra nan yon vil nan pati nò leta a, se 
poutèt sa mwen rekonèt enpòtans ayewopò yo nan devlòpman ekonomik, nan estabilite 
lokal ak nan santiman rezidan yo genyen anvè kote yo rete a. Gouvènè Cuomo 
kontinye ap fè envestisman estratejik nan enfrastrikti leta nou an pou vil ki nan pati nò 
leta a ka rete konpetitif parapò ak lòt zòn nan monn nan.”  
 
Y ap evalye pwopozisyon yo chwazi yo nan konpetisyon Devlopman ak renovasyon 
ekonomik ayewopò nan pati nò leta a selon kritè sa yo: inovasyon ide yo, amelyorasyon 
yo pote pou pasaje ak amelyorasyon eksperyans kliyan yo, ekspansyon enstalasyon 
pou machandiz yo, kapasite pou atire envestisè prive, kreyasyon anplwa alontèm ak 
kreyasyon opòtinite ekonomik nan ayewopò ak nan zòn ki toupre a. 
 
Depatman transpò leta New York ap aksepte aplikasyon jis nan dat 1ye jiyè. Aplikasyon 
yo disponib la.  

